Republika e Kosovés

Republika Kosovo - Republic of Kosovo
Kuvendi - Skupstina - Assembly

Ligji Nr. 04/L -249

PER SIGURIMIN SHENDETESOR

Kuvendi i Republikés sé Kosovés;
Né bazé té nenit 65 (1) té Kushtetutés sé Republikés sé Kosovés,

Miraton

LIGJ PER SIGURIMIN SHENDETESOR

KREU |
DISPOZITAT E PERGJITHSHME

Neni 1
Qéllimi

Qéllim i kétij ligji &shté sigurimi i gasjes universale té qytetaréve dhe banoréve té Republikés
sé Kosovés ndaj shérbimeve kualitative té kujdesit themelore shéndetésore, me géllim té
pérmirésimit té indikatoréve shéndetésor dhe sigurimit t&¢ mbrojtjes financiare nga varférimi
pér shkak té shpenzimeve té médha pér kujdesin shéndetésor, népérmjet themelimit dhe
rregullimit té sistemit publik té sigurimit shéndetésor.

Neni 2
Fushéveprimi

Ky ligj rregullon themelimin, organizimin, funksionimin, dhe financimin e sistemit publik té
sigurimeve shéndetésore; si dhe té drejtat dhe obligimet e paléve té pérfshira.



Neni 3
Pérkufizimet

1. Shprehjet e pérdorura né kété ligj kané kété kuptim:

1.1. Qytetar - personi me shtetési t& Republikés sé Kosovés sipas Ligjit mbi
Shtetésiné e Kosovés, dhe personin e kualifikuar si refugjat né pajtim me ligjin.

1.2. Banor - bartési i lejes sé géndrimit té léshuar nga autoriteti kompetent pér
territorin e Republikés sé Kosovés dhe personin gé ka aplikuar pér njohjen e statusit
té refugjatit.

1.3. Fondi i Sigurimeve Shéndetésore (né tekstin e métejmé Fondi)- institucionin
publik té sigurimit shéndetésor me statusin e personit juridik me té drejta, obligime,
pérgjegjési dhe autorizime té vecanta pér zbatim té kétij ligji né emér té siguruarve
pérfshiré mbledhjen efektive té mjeteve financiare pér ofrimin e shérbimeve té
kujdesit shéndetésor nga institucionet shéndetésore né té gjitha format e pronésise.

1.4. 1 siguruari - personi i cili mund té déshmoj se qé éshté i pérfshiré me sigurim
shéndetésor.

1.5. Anétaré té familjes sé ngushté - né kuptim té kétij ligji konsiderohen:
bashkéshorti/ja, prindérit, fémijét deri né moshén tetémbédhjeté (18) vjecare
pérfshiré fémijét e adoptuar, thjeshtri/a, njerku/a.

1.6. | punésuar — personi fizik gé kryen puné ose shérbime me pagesé pér
punédhénésin;

1.7. Punédhénés - personi fizik ose juridik i cili i siguron puné té punésuarit dhe
paguan pagén pér punén ose pér shérbimet e kryera.

1.8. Kujdesi shéndetésor - masat dhe veprimet qé ndérmerren nga organizatat,
institucionet, dhe profesionistét shéndetésoré, qé& pér qéllim parésor kané
pérmirésimin e shéndetit té qytetaréve dhe té banoréve.

1.9. Lista e shérbimeve té kujdesit shéndetésor themelor - Listat e formave dhe
llojeve té shérbimeve té kujdesit shéndetésor gé mbulohen me sigurimin e
obligueshém shéndetésor népérmjet Fondit duke pérfshi barnat dhe materialin
harxhues gé rimbursohet.

1.10. Lista e Shérbimeve té Kujdesit Shéndetésor Plotésues - Listat e shérbimeve
shéndetésore qé nuk jané pjesé e Listés sé shérbimeve té kujdesit shéndetésor
themelor.

1.11. Shérbimi emergjent shéndetésor - shérbimin shéndetésor gé ofrohet né
rrethanat e ndryshimit té pérnjéhershém té gjendjes shéndetésore té qytetarit ose té
banorit, né mungesé té cilit rrezikohet jeta ose démtohet seriozisht shéndeti i tij.



1.12. Rimbursimi - pagesa nga Fondi pér shérbimet e kujdesit shéndetésor themelor
té dedikuara pér té siguruarit té regjistruar né té, sipas akteve normative te nxjerra nga
Fondi.

1.13. Bashké-financimi - bashké-sigurimin ose pagesén e kryer né formé té
pjesémarrjes né ¢cmimin e shérbimit shéndetésor té mbuluar me sigurim nga bartési i
policés sé sigurimit shéndetésor i cili sipas ligjit nuk éshté i liruar nga bashke-
financimi i shérbimeve té kujdesit shéndetésor themelor.

1.14. Pagesa e premiumit - shuma mujore, tre (3) mujore ose vjetore pér sigurim
shéndetésor gé paguhet né Fond.

1.15. Agjensioni i Financimit Shéndetésor - Agjencioni ekzekutiv nén autoritetin e
Ministrisé sé Shéndetésisé, para-ardhés i Fondit publik t& Kosovés pér sigurime
shéndetésore, qé né emér té shtetit realizon té drejtat, obligimet, pérgjegjésité, dhe
autorizimet pérkitazi me kontraktimin dhe blerjen e shérbimeve té kujdesit
shéndetésor nga institucionet shéndetésore né té gjitha format e pronésisé, si edhe
grumbullimin e té gjitha mjeteve financiare té Fondit pér kété qéllim, deri né
themelimin e Fondit me kété ligj.

1.16. Periudha e pritjes - periudha gjaté té cilés qytetari ose banori nuk arrin té
paguaj premiumin e sigurimit shéndetésor gjaté tre (3) muajve radhazi.

1.17. Emértimi gjenerik - emértimi i pambrojtur ndérkombétar i barit ose materialit
shpenzues medicinal.
Neni 4
Parimet
1. Parimet themelore mbi té cilat ky ligj do té zbatohet jané:
1.1. transparenca e marrédhénieve kontraktuale;
1.2. géndrueshméria e shérbimeve té kontraktuara shéndetésore;

1.3. barazia e qytetareve dhe banoréve;

1.4. llogaridhénia e bartésve té institucioneve té kontraktuara shéndetésore dhe
autoriteteve té fondit;

1.5. gasja universale ndaj shérbimeve té kujdesit shéndetésor themelor;

1.6. solidariteti i qytetaréve dhe banoreve si dhe punédhénéseve;

1.7. reciprociteti né marrédhéniet bilaterale me shtetet dhe fondet tjera;

1.8. pérgjegjésia individuale me rastin e vendosjes sé marrédhénieve kontraktuale;

1.9. gasja e lehté deri té institucionet e kontraktuara shéndetésore;



1.10. efikasiteti i funksionimit té fondit;
1.11. mbrojtja nga rreziku financiar i gytetaréve dhe banoréve gjaté shfrytézimit té
shérbimeve té kujdesit shéndetésor.
Neni 5
Format e sigurimeve shéndetésore
Sigurimet shéndetésore né Republikén e Kosovés organizohen dhe zbatohen si sigurime
shéndetésore té obligueshme dhe sigurime shéndetésore vullnetare.
Neni 6

Sigurimi shéndetésor i obligueshém

1. Sigurimi shéndetésor i obligueshém éshté e drejté dhe detyrim pér té gjithé qytetarét dhe
banorét e Republikés sé Kosovés.

2. Sigurimi shéndetésor i obligueshém pérfshin shérbimet e kujdesit shéndetésor themelor té
ofruara né bazé té parimeve nga neni 4 i kétij ligji.

3. Sigurimi shéndetésor i obligueshém ofrohet vetém nga Fondi.
Neni 7
Shérbimet e garantuara shéndetésore
1. Pavarésisht nga statusi i sigurimit shéndetésor do té ofrohen:
1.1. shérbimet emergjente té kujdesit shéndetésor;

1.2. shérbimet e kujdesit shéndetésor pér fémijét nén moshén tetémbédhjeté (18)
vjecare nga Lista e shérbimeve té kujdesit themelor shéndetésor; si dhe,

1.3. shérbimet esenciale shéndetésore pér shtatzénat dhe lehonat.
1.4. shérbimet e tjera esenciale té kujdesit shéndetésor té pércaktuara nga Fondi.
Neni 8
Sigurimi shéndetésor vullnetar
1. Qytetarét dhe banorét e Republikés sé Kosovés, punonjésit e huaj né Republikén e
Kosovés, si dhe té gjithé té tjerét, kané té drejté t& kené sigurim shéndetésor vullnetar

plotésues.

2. Sigurimi shéndetésor vullnetar plotésues nuk mund té zbatojé politika komplementare e
dispozita gé rregullojné bashké-financimin e sigurimit té obligueshém shéndetésor.



3. Sigurimi shéndetésor vullnetar plotésues realizohet népérmjet kontratés individuale né mes
té siguruarit vullnetar ose/dhe pérfagésuesit té tij té eméruar ligjor, dhe kompanisé private té
sigurimeve shéndetésore, né pajtim me ligjin.

4. Regjistrimi né sigurimin shéndetésor vullnetar plotésues pér shérbimet e kujdesit
shéndetésor themelor né agjencionet private té sigurimeve shéndetésore nuk e hjek detyrimin
e obligueshém té qytetarit, banorit, punédhénésit dhe té punésuarit, pér pagesén detyrimore té
premiumit pér sigurimin e obligueshém shéndetésor né Fond, né pajtim me kété ligj.

Neni 9
Bartja e té drejtés
E drejta né sigurim shéndetésor té obligueshém nuk mund té bartet té personi tjetér fizik dhe
entiteti juridik; nuk mund té ndryshohet me kontraté, dhe nuk mund té tjetérsohet.
Neni 10
Pjesémarrja né shpenzime

T& siguruarit, marrin pjesé né shpenzimet e kujdesit shéndetésor themelor népérmjet bashké-
financimit dhe premiumeve, né pajtim me ligjin.

KREU 11

Neni 11
Té siguruarit e obliguar

1. Sipas Kétij ligji, té siguruar né ményré té obligueshme jané:

1.1. té gjithé qytetarét dhe banorét, té cilét kané béré pagesén e premiumit pér
sigurimin shéndetésor té obligueshém;

1.2. anétaret e familjes sé ngushté té qytetaréve ose banoréve té cilét kané paguar
premiumet e sigurimit té obligueshém shéndetésor dhe té cilét jané té punésuar né
sektorin publik ose jané té punésuar né sektorin privat ose publiko-private né
kompanité e regjistruara pér TVSH me garkullim vjetor prej pesédhjeté mijé (50.000)
Euro ose mé shumé;

1.3. gytetaréve ose banoréve té cilét jané té liruar nga obligimi pér té paguar kété
premium, né pajtim me kété ligj.

2. Personat e liruar nga pagesa e premiumit dhe bashké-financimi jané qytetarét dhe banorét,
si né vijim:

2.1. familjet e varfra nén asistencé sociale - té gjithé anétarét e familjes;

2.2. té burgosurit té cilét jané dénuar;



2.3. individét té cilét jané duke jetuar né institucione shtetérore -fémijét nén kujdes té
sforcuar dhe nén kujdestari, t& moshuarit dhe personat me aftési té kufizuara té
strehuar né shtépité pér persona té moshuar si dhe né shtépité pér integrim né
komunitet;

2.4. personat e ri-atdhesuar bazuar né marréveshjet bilaterale t€ Republikés sé
Kosovés me shtetet e tjera, né vitin e paré pas ri-atdhesimit;

2.5. invalidét e luftés, bashkéshorti/ja dhe fémijét e tyre nén tetémbédhjeté (18) vjet
né pajtim me dispozitat ligjore né fuqi;

2.6. viktimat e trafikimit gjaté vitit t& paré pas regjistrimit zyrtar, né pajtim me ligjin;
2.7. banorét e pérhershém té vend-banimeve joformale né Kosové té cilét nuk jané té
regjistruar ose té cilét jané né proces té regjistrimit deri né fund té procesit té
regjistrimit, ose deri né njé (1) vit pas hyrjes né fuqi té kétij ligji, ¢cfarédo realizohet e
para;

2.8. viktimat e dhunés né familje gjaté vitit té paré pas regjistrimit zyrtar né Ministriné
e Punés dhe Mirégenies Sociale, né pajtim me ligjin.

3. Qytetarét dhe banorét nga kategorité né vijim do té lirohen nga pagesa e premiumit,
bashké-pagesave, dhe detyrimeve té tjera té bashké-financimit vetém nése identifikohen si té
varfér sipas kriteriumeve té testit zyrtar, té pércaktuara me aktin nén-ligjor té nxjerr
bashkérisht nga Ministria e Shéndetésisé, Ministria e Punés dhe Mirégenies Sociale, dhe
Ministria e Financave, pérveg né rastet kur zbatohen konventat ndérkombétare:

3.1. pensionistét e moshés dhe ata kontribut-dhénés;

3.2. pensionistét e kompanisé “Trepca”;

3.3. pensionistét e Trupave Mbrojtése té Kosovés dhe Forcés sé Sigurisé sé Kosovés;

3.4. anétarét e ngushté té familjeve té déshmoréve;

3.5. veteranét e luftés si dhe bashkéshortja/i dhe fémijét e tyre;

3.6. ish té burgosurit politik si dhe bashkéshortja/i dhe fémijét e tyre;

3.7. anétarét e ngushté té familjeve té viktimave civile té luftés;

3.8. viktimat e dhunés seksuale gjaté luftés, né pajtim me dispozitat ligjore né fuqi.

3.9. personat me aftési té kufizuar.

3.10. studentét.



Neni 12
Pagesa e premiumeve

1. Premiumet né Fond do té fillojné té paguhen né datén gé do té pércaktohet me akt nén-
ligjor té nxjerr nga Ministria e Shéndetésisé, pasi gé té jené plotésuar parakushtet pér
zbatimin e sigurimit shéndetésor té specifikuara né nenin 38 té Dispozitave Kalimtare té kétij
ligji.

2. Personi i cili nuk arrin té paguaj premiumin gjaté tre (3) muajve radhazi - “periudha e
pritjes”, i ndérpritet mbulesa me sigurim shéndetésor nga Fondi.

3. Pér té ripértéri mbulimin me sigurim, para se té fillohet shfrytézimi i t& drejtave nga
sigurimi shéndetésor i obligueshém, premiumi duhet té paguhet me kohé pér té paktén tre (3)
muaj radhazi pa ndérprerje ose pér gjashté (6) muaj me ndérprerje brenda dymbédhjeté (12)
muajve té fundit.

4. Personi i cili e shfrytézon periudhén e pritjes mé shumé se tri (3) heré né pesé (5) vitet e
fundit do ti ndérpritet mbulimi me sigurim shéndetésor menjéheré pas déshtimit pér té paguar
edhe njé kést té vetém.

5. Shérbimet nga neni 7 i kétij ligji nuk jané subjekt i kushteve té pércaktuara me paragrafét
2., 3. dhe 4. té kétij neni.

KREU 111

Neni 13
Té drejtat nga sigurimi shéndetésor i obligueshém

1. Qytetarét dhe banorét me sigurim shéndetésor té obligueshém kané té drejté né shérbimet
shéndetésore nga Lista e shérbimeve té kujdesit shéndetésor themelor me kusht gé té kené
paguar premiumin né pajtim me keté ligj ose té jené té pérjashtuar nga ky obligim. Lista e
shérbimeve té kujdesit shéndetésor themelor e miratuar nga Qeveria sipas nenit 14 té kétij
ligji, nuk mund té reduktohet gjaté vitit fiskal.

2. Pavarsisht nga dispozitat e tjera té kétij ligji, obligimi pér pagesén e ndonjérit apo té gjitha
benefiteve nga Fondi té siguruara me kété ligj do té mund té béhet vetém nése:

2.1. fondet jané parashikuar né ményré specifike pér até géllim me ligjin né fuqi pér
buxhetin vjetor;

2.2. ka fonde te mjaftueshme pér kéto pagesa, dhe

2.3. Qeveria nuk ka marré vendim sipas paragrafit 3. t& kétij neni pér reduktimin ose
eliminimin e obligimit té tillé.

3. Véshtirésité e paparashikuara pér gjendjen financiare té Fondit do t¢ menaxhohen nga
rezervat e Fondit ose do té zgjidhen né vitin pasues népérmjet procesit t€ pércaktimit té

premiumit né pajtim me kété ligj, megjithaté, nése né ¢farédo kohe gjaté vitit fiskal balansi
fiskal 1 Fondit béhet negativ, Qeveria do té rivendos kété ekuilibér népérmjet restrikcioneve
né pagesén e ofruesve té shérbimeve, dhe/ose rritjen e bashké-financimit.

Neni 14
Shérbimet e kujdesit shéndetésor themelor

1. Lista e shérbimeve té kujdesit shéndetésor themelor gé mbulohen nga Fondi pércaktohet
nga Qeveria bazuar né propozimin e Bordit Drejtues t& Fondit né fillim té ¢cdo viti fiskal.

2. Lista nga paragrafi 1. i kétij neni pérpilohet nga komisioni teknik bazuar né politikat e
Ministrisé Shéndetésisé dhe mbi parimet e kosto-efektivitetit, mundésive dhe ndikimit né
shéndet dhe produktivitetit.

3. Lista i dérgohet pér miratim Bordit Drejtues té Fondit sé bashku me deklaratén financiare
té shpenzimeve pér pakon e propozuar té shérbimeve; né pajtim me Kornizén Afat-mesme té
Shpenzimeve, tre (3) muaj para fillimit té ¢do viti fiskal.

4. Premiumet pér vitin fiskal do t& miratohen nga Qeveria dhe Kuvendi népérmijet procesit té
buxhetit.

5. Lista nga paragrafi 1. i kétij neni do té miratohet né Qeveri deri mé 31 Janar té atij viti
fiskal, deri né miratim zbatohet Lista nga viti paraprak.

6. Shérbimet nga paragrafi 1. i kétij neni pérfshiré shérbimet nga neni 7 i kétij ligji, ofrohen
né kuadér té:

6.1. kujdesit shéndetésor parésor;
6.2. kujdesit shéndetésor specialistik jashté-spitalor, dytésor dhe tretésor;

6.3. kujdesit shéndetésor specialistik spitalor, dytésor dhe tretésor, pérfshiré kujdesin
shéndetésor emergjent;

6.4. trajtimit mjekésor jashté institucioneve publike shéndetésore, né vend dhe jasht
tij, né pérputhje me aktin nén-ligjor té nxjerré nga Ministria e Shéndetésisé.

7. Kujdesi shéndetésor themelor nga paragrafi 1. i kétij neni pérfshiré shérbimet nga neni 7 i
kétij ligji, pérfshijné:

7.1. ruajtjen dhe pérparimin e gjendjes shéndetésore té popullatés népérmjet
parandalimit dhe zbulimit té hershém t& sémundjeve dhe t& crregullimeve
shéndetésore; pérvec programeve té shéndetit publik nén autoritetin e Ministrisé sé
Shéndetésisé;

7.2. procedurat mjekésore me qéllim té& zbulimit té hershém té sémundjeve,
diagnostikimit, mjekimit dhe pércjelljes sé gjendjes shéndetésore té qytetarit dhe
banorit;



7.3. trajtimin dhe mjekimin e sémundjeve specifike, Iéndimeve, dhe ¢rregullimeve té
tjera té vecanta shéndetésore;

7.4. rehabilitimin mjekésor spitalor dhe jashté spitalor;

7.5. shfrytézimin e barérave dhe materialit shpenzues medicinal nga Lista esenciale e
pércaktuar nga Fondi;

7.6. shfrytézimin e shérbimeve funksionale stomatologjike, sipas Listés sé pércaktuar
nga Fondi;

7.7. shfrytézimin e pajisjeve ortopedike, ndihmesave ortoprotetike dhe materialeve
shpenzuese si dhe ndihmesave té tjera, sipas Listés sé pércaktuar nga Fondi.

7.8. shérbimet shéndetésore pér shtatzéna dhe fémijé.

Neni 15
Zbatimi i kujdesit shéndetésor themelor

1. Shérbimet e kujdesit themelor shéndetésor ofrohen nga institucionet e licencuara
shéndetésore, publike, publiko-private dhe private, me té cilat Fondi ka lidhur kontraté.

2. Reimbursimi i barérave dhe materialit shpenzues nga neni 14 paragrafi 7.5 i kétij ligji
béhet vetém atéheré kur bari ose materiali harxhues ka gené i pérshkruar nga ana e mjekut té
licencuar, né institucionin e kontraktuar shéndetésor, né receté zyrtare me emértim gjenerik,
dhe éshté dhéné né barnatore private té kontraktuar nga ana e Fondit.

3. Kontraktimi i shérbimeve nga neni 14 i kétij ligji do té fillojé né datén e pércaktuar me akt
nén-ligjor té nxjerré nga Ministria e Shéndetésisé.

Neni 16
Barazia

1. Shérbimet e kujdesit shéndetésor themelor zbatohen né kushte té njéjta pér té gjithé
personat e siguruar.

2. Shérbimet nga neni 7 i kétij ligji, si pjesé e shérbimeve té kujdesit shéndetésor themelor do
té sigurohen pa pagesé pér té gjithé qytetarét dhe banorét pavarésisht nga statusi i tyre i
sigurimit shéndetésor.



Neni 17
Shérbimet e pérjashtuara nga Sigurimi Shéndetésor i Obligueshém

1. Sigurimi shéndetésor i obligueshém nuk pérfshiné:
1.1. trajtimet eksperimentale;
1.2. ndihmesat dhe barnat né fazén e hulumtimeve klinike;

1.3. intervenimet estetike dhe rekonstruktive Kirurgjike nése rekonstruksioni nuk
éshté i domosdoshém pér pérmirésimin e funksionit vital,

1.4. frytnimin e asistuar, pérve¢ pér qytetarét dhe banorét e liruar nga pagesa e
kontributeve t& premiumit dhe bashké-financimi té ciléve u lejohet njé proceduré si
cift martesor né pajtim me ligjin, ndérsa pér kategoriné e té siguruarve, kushtet dhe
mbulueshméria e pérfituesve do té pércaktohen me akt nénligjor té propozuar nga
Bordi Drejtues dhe té miratuar nga Qeveria.

1.5. ekzaminimin mjekésor dhe laboratorik gé ka pér géllim sigurimin e librezave
sanitare;

1.6. ekzaminimin mjekésor me qéllim t& marrjes sé certifikatave mjekésore me
kérkesé té personave fizik ose juridik.

1.7. kujdesin shéndetésor me rastin e udhétimeve private té té siguruarve, jashté
Kosovés, pérvec gjendjeve emergjente sipas aktit nén-ligjor té nxjerré nga Ministria e
Shéndetésiseé;

1.8. ekzaminimet mjekésore, me rastin e kontesteve gjygésore dhe procedurave té
tjera juridike, kur ekzaminimi mjekésor nuk éshté né funksion té zbatimit té kujdesit
themelor shéndetésor.

Neni 18
Evidentimi i té Siguruarve

1. Qytetarét dhe banorét si edhe institucionet dhe organizatat publike dhe private gé jané té
obliguara ta paguajné premiumin pér sigurim shéndetésor té obligueshém sipas Kkétij ligji,
duhet t’i paragesin né Fond té dhénat detaje pér regjistrimin dhe c¢regjistrimin e té gjitha
kategorive té siguruarve, né afat prej néntédhjeté (90) ditéve nga dita kur ata béhen té
obliguar té béjné pagesén e premiumit.

2. Fondi, pércakton me akt normativ pér procedurat e evidencés sé té siguruarve.

Neni 19
Kategorité e té Siguruarve

1. Kategorité e té siguruarve i pércakton Fondi, né pajtim me kété ligj.

2. Statusi i sigurimit shéndetésor té personit té siguruar vértetohet me kartelén e sigurimit ose
né ményreé tjetér té pércaktuar nga Fondi.

3. Vlefshméria e statusit té sigurimit shéndetésor nga paragrafi 2. i kétij neni, kushtézohet me
pagesat me kohé dhe té rregullta té premiumeve né Fond, sipas nenit 12 té kétij ligji.

4. Vlefshméria e statusit té sigurimit shéndetésor nga paragrafi 2. i kétij neni, ndérpritet nga
dita kur Fondi merr informacionin pér ¢regjistrimin nga lista e personave té siguruar.
Neni 20

E Drejta e Ankesés

1. Procedurat e realizimit té té drejtave pér sigurimin shéndetésor té obligueshém, sigurohen
né pajtim me ligjet né fuqi.

2. Cdo i siguruar ka té drejté ankese lidhur me pretendimet e tij ge kané té b&jné me té drejtat
pér sigurimin shéndetésor té obligueshém.

3. Ankesa parashtrohet brenda afatit tridhjeté (30) ditor t€ komisioni pér shqyrtimin e
Ankesave lidhur me Sigurimin Shéndetésor té Obligueshém.

4. Komisioni pér shqyrtimin e Ankesave lidhur me Sigurimin Shéndetésor té Obligueshém
themelohet me vendim nga Bordi Drejtues i Fondit.

5. Komisioni brenda afatit tridhjeté (30) dité, shqyrton dhe vendos lidhur me Ankesén, sipas
dispozitave ligjore né fuqi.

6. Kundér vendimit t& komisionit i siguruari mund té hapé kontest administrativ né gjykatén
kompetente, né pajtim me dispozitat ligjore né fuqi.

7. Pérbérja, Kompetenca, Mandati dhe Puna e komisionit pércaktohet me akt normativ té cilin
e nxjerr Fondi.

KREU IV

Neni 21
Financimi i Sigurimit Shéndetésor té Obligueshém

1. Mjetet financiare pér sigurimin shéndetésor té obligueshém paguhen né Fond ose né
organizatén e pércaktuar nga ai, si bashkéfinancim dhe si:

1.1. premiume pér sigurimin shéndetésor té obligueshém bazuar né té ardhurat
personale dhe kompensimet e té punésuarve né sektorin publik, té ndaré né ményré té
barabarté ndérmjet té punésuarve dhe punédhénésve;

1.2. premiume pér sigurimin shéndetésor té obligueshém bazuar né té ardhurat
personale dhe kompensimet e té punésuarve né sektorin privat dhe publiko-privat né
ndérmarrijet e regjistruara me garkullim pesédhjeté mijé (50.000) Euro dhe mé shumé
né vit, té ndara né ményré té barabarté ndérmjet té punésuarve dhe punédhénésve;

1.3. premiume pér sigurim shéndetésor té obligueshém nga té gjithé qytetarét dhe
banorét e tjeré, pérveg anétaréve té familjes sé ngushté té qytetaréve dhe banoréve nga
nén-paragrafét 1.1. dhe 1.2. té kétij paragrafi;

1.4. transfere financiare nga Buxheti i Kosovés né Fond né emér té pagesés sé
premiumeve té sigurimit shéndetésor pér personat nga neni 11 paragrafi 2. i kétij ligji;
pér shérbimet e rregullta té kujdesit shéndetésor né nivelin dytésor dhe tretésor; si dhe
pér shérbimet esenciale té kujdesit shéndetésor nga neni 7 i kétij ligji, né té gjitha
nivelet e kujdesit shéndetésor; sipas buxhetit vjetor pér sektorin e shéndetésisé né
pajtim me kornizén afat-mesme té shpenzimeve;

1.5. pagesa nga shtetet e tjera, sipas marréveshjeve ndérshtetérore dhe fondet e
sigurimeve shéndetésore té shteteve té tjera né bazé té marréveshjeve bilaterale;

1.6. donacione dhe burime té tjera;

1.7. fitime nga Fondi Rezerv.
2. Nése dy ose mé shumé anétaré té familjes jané té punésuar né institucionet nga nén-
paragrafi 1.1. dhe 1.2. i kétij neni, té gjithé té punésuarit jané té obliguar gé té béjné pagesén
e premiumit té obligueshém té sigurimit shéndetésor.

3. Fondi zbaton aktivitetet e tij brenda mundésive financiare né dispozicion.

4. Fondi nuk mund t& merr hua dhe nuk ka té drejté gé té krijon obligime té papaguara sipas
ligjit.

5. Rregullorja pér menaxhimin Financiar té Fondit miratohet nga Qeveria .

Neni 22
Shkallét e premiumeve pér sigurimin shéndetésor té obligueshém

1. Kontributi pér sigurimin shéndetésor té obligueshém pér té punésuarit nga neni 21
paragrafi 1.1. dhe paragrafi 1.2. i kétij ligji do té paguhet si pérgindje né té ardhurat personale
para pagesés sé tatimit né té ardhura e ndaré né pjesé té barabarta ndérmjet punédhénésit dhe
té punésuarit. Premiumet bazohen né koston e shérbimeve té kujdesit shéndetésor themelor té
propozuar nga Fondi dhe té miratuar nga Qeveria dhe Kuvendi, né shkallén e miratuar nga
Qeveria dhe Kuvendi si pjesé e procesit buxhetor.

2. Premiumi pér sigurimin shéndetésor té obligueshém pér qytetarét dhe banorét e tjeré sipas
nenit 21 paragrafi 1.3. i kétij ligji mund té bazohet né koston e shérbimeve té kujdesit
shéndetésor themelor té propozuar nga Fondi dhe té miratuar nga Qeveria dhe Kuvendi; dhe
llogaritet né baza vjetore si vleré fikse e miratuar nga Qeveria dhe Kuvendi né kuadér té
procesit buxhetor.

3. Fondi i propozon Qeverisé ndryshimin e premiumit nga paragrafi 1. dhe paragrafi 2. i kétij
neni gjaté vitit fiskal né pajtim me indeksin e ¢gmimeve pér konsumator dhe faktoréve té tjeré
relevant si¢ jané rrethanat e veganta shéndetésore.

Neni 23
Pagesa e premiumeve pér sigurimin e obligueshém shéndetésor

1. Premiumi pér sigurimin shéndetésor té obligueshém pér té punésuarit dhe punédhénésit né
sektorin publik, publik-privat dhe privat nga neni 21 paragrafi 1.1. dhe paragrafi 1.2. i kétij
ligji duhet té paguhet népérmijet sistemit té€ pagave dhe thesarit té shtetit, cdo muaj.

2. Pagesat e premiumeve pér sigurimin shéndetésor té obligueshém nga qytetarét dhe banorét
e pércaktuar me nenin 21 paragrafin 1.3. té kétij ligji do t& béhen pérmes bankave komerciale
né xhirollogariné e Fondit, né pajtim me Ligjin mbi Menaxhimin e Financave Publike dhe
Pérgjegjésité.

3. Mbikéqyrja e pagesave nga paragrafi 1. dhe paragrafi 2. i kétij neni do té béhet nga Banka
Qendrore té Kosovés.

4. Pagesa e premiumeve nga neni 21 paragrafi 1.3. i kétij Ligji té béhet né llogariné e Fondit
si pagesé vjetore, tre-mujore ose mujore (pér person ose pér anétaré té familjes), jo mé voné
se dita e 15" e muajit qé i paraprin muajit prej té cilit personi éshté mbuluar me sigurim.

5. Pagesa e premiumeve nga neni 21 paragrafi 1.4. i kétij ligji do té barten né llogariné e
Fondit nga Ministria e Financave, ¢do tre (3) muaj.

6. Fondi pércakton kushtet e pagesés, me akt normativ.

Neni 24
Fondi Rezervé dhe Obligimet e Pagesave

1. Fondi krijon rezervén financiare né Bankén Qendrore té Kosovés gé duhet té¢ mirémbahet
né cdo kohé. Rregullat pér kalkulimin dhe shfrytézimin e késaj rezerve do té specifikohen né
Rregulloren pér Menaxhimin Financiar té Fondit.

2. Né rastet kur mesatarja e rezervés financiare gjaté gjashtédhjeté (60) ditéve paraprake éshté
né nivel mé té ulét se sa ajo e pércaktuar me Rregulloren pér Menaxhimin Financiar té
Fondit, ose né rastet kur obligimet e papaguara té Fondit e tejkalojné kété nivel, ose né té
dyja rastet, atéheré ¢mimet e shérbimeve shéndetésore, dhe/ose nivelet e bashké-financimit,
do té pérshtaten pérderisa rezerva té arrij nivelin adekuat. Né pajtim me nenin 22 paragrafi 3.
i kétij ligji Fondi mundet po ashtu té kérkojé pérshtatjen e niveleve té premiumit.

Neni 25
Pagesa pér shérbimet e kujdesit shéndetésor

1. Personat e siguruar né ményré té obligueshme do té kené gasje pa pagesé né shérbimet nga
Lista e shérbimeve té kujdesit shéndetésor themelor sipas nenit 14 dhe nenit 15 té kétij ligji.

2. Ofruesit e shérbimeve shéndetésore té kontraktuar nga Fondi e kané té ndaluar ngarkesén
me pagesé plotésuese té personave té siguruar pér shérbimet nga Lista e shérbimeve té
kujdesit shéndetésor themelor, mbi vlerat e pércaktuara me ¢gmimoren e Fondit.

3. Shkalla e pjesémarrjes né kostot nga paragrafi 1. i kétij neni pércaktohen nga Bordi
Drejtues i Fondit bazuar né rekomandimin e komitetit teknik t& eméruar nga Bordi.

4. Bashké-financimet pér shérbimet nga Lista e shérbimeve té kujdesit shéndetésor themelor
do té& mbledhen né institucionet shéndetésore dhe do té shfrytézohen né pajtim me dispozitat
ligjore né fuqi.

5. Vetém qytetarét dhe banorét nga paragrafét 2. dhe 3. té nenit 11 té kétij ligji pérjashtohen
nga obligimi pér té paguar premiumin dhe llojet e tjera té bashké-financimit.

6. Qytetarét qé nuk regjistrohen né skemén e sigurimit té obligueshém shéndetésor, do té
paguajné ¢mimin e shérbimit shéndetésor té ofruar, né bazé t& ¢cmimorés sé miratuar nga
Ministria e Shéndetésisé né propozim té Fondit.

7. Banorét gé nuk regjistrohen né skemén e sigurimit té obligueshém shéndetésor, qytetaret
ose banoret e Kosovés gé jané té siguruar jashté vendit dhe shtetasit e huaj, nése nuk ka

marréveshje Bilaterale do té paguajné ¢cmimin e shérbimit shéndetésor té ofruar, né bazé té
¢cmimorés sé vecanté té miratuar nga Ministria e Shéndetésisé mé propozim té Fondit.

KREU V
FONDI

Neni 26
Akti themelor

1. Akti themelor i Fondit éshté Statuti, té cilin e miraton Qeveria.
2. Me Statut té Fondit pércaktohen: organizimi, té drejtat, detyrat, pérgjegjésité dhe ményra
e kryerjes sé veprimtarisé, sipas kétij ligji.
Neni 27
Organizimi dhe Drejtimi i Fondit

1. Fondi éshté institucion publik me interes té posacém, me autonomi ligjore té personit
juridik, me té drejta, obligime, pérgjegjési dhe autorizime té vecanta, pér zbatim té kétij ligji.

2. Fondi autorizohet pér pércaktimin e té drejtave dhe obligimeve té té siguruarve, lidhur me
sigurimin shéndetésor té obligueshém, si dhe pércaktimin e Listés sé shérbimeve té kujdesit
themelor shéndetésor.

3. Té punésuarit né Fond nuk i takojné shérbimit civil té Kosovés dhe statusi i tyre
rregullohet me akt nénligjor té propozuar nga Bordi Drejtues dhe té miratuar nga Qeveria.

4. Fondi i nénshtrohet legjislacionit dhe rregullave té menaxhimit financiar né sektorin
publik.

5. Organizimi i shérbimit administrativ té Fondit pércaktohet me aktet e tij normative.
Neni 28
Organet Drejtuese té Fondit
1. Fondi drejtohet nga Bordi Drejtues.
2. Bordi Drejtues éshté organi mé i larté vendim-marrés i Fondit.
3. Bordi Drejtues pérbéhet nga teté (8) anétaré:
3.1. Ministri i Shéndetésisé ose pérfagésuesi i tij;
3.2. Ministri i Financave ose pérfagésuesi i tij;
3.3. Ministri i Punés dhe Mirégenies Sociale ose pérfagésuesi i tij;
3.4. Kryetari ose Pérfagésuesi i Odés sé profesionistéve shéndetésoré;

3.5. Kryetari i Bordit ose Pérfagésuesi i Shérbimit Spitalor dhe Klinik Universitar té
Kosovés;

3.6. Kryesuesi ose pérfagésuesi i drejtorateve té Shéndetésisé t& Asociacionit té
Komunave té Kosoves.

3.7. pérfagésuesi i Shogatave té Pacientéve;

3.8. Drejtori i Fondit ose pérfagésuesi i tij, né rolin e Sekretarit t€ Bordit Drejtues, pa
té drejté vote.

4. Bordi Drejtues mund té emérojé eksperté vendor dhe ndérkombétar né cilésiné e anétaréve
vézhgues té Bordit Drejtues pér mbéshtetjen e punés sé tij pérkitazi me ¢éshtje specifike.

5. Anétarét e Bordit Drejtues, mund té ri-zgjidhen pér deri sa pérfagésuesi éshté anétaré i
organit pérkatés.

6. Bordi Drejtues zbaton detyrat si vijon:

6.1. propozon Statutin e Fondit pér miratim né Qeveri;

6.2. zgjedhé dhe eméron Drejtorin e Fondit bazuar né konkursin publik;

6.3. shkarkon Drejtorin e Fondit pér shkaget e pércaktuara me dispozitat ligjore né
fuqi;

6.4. nxjerr Deklaratén Vjetore Financiare.
7. Té drejtat dhe pérgjegjésité e tjera té Bordit Mbikéqyrés, pércaktohen me Statutin e Fondit.

8. Anétarét e Bordit Drejtues i eméron Qeveria né bazé té propozimit té institucioneve
relevante nga paragrafi 3. i kétij neni.

9. Bordi Drejtues ka mandat tre (3) vjecar.

10. Bordi Drejtues kryesohet nga Kryesuesi me mandat njé (1) vjecar i cili zgjidhet né bazé té
parimit té rotacionit.

11. Bordi Drejtues funksionon sipas legjislacionit gé rregullon funksionimin e Bordeve
Ekzekutive t&¢ Ndérmarrjeve Publike né nivel gendror sipas ligjit.

12. Bordi Drejtues i delegon funksionet dhe autorizimet operative te Drejtori i Fondit.

13. Drejtori i Fondit eméron komisionin teknik pér elaborimin dhe ripértéritjen e Listés sé
shérbimeve té kujdesit themelor duke pérfshiré Listén e barnave gé reimbursohen;

14. Té drejtat dhe pérgjegjésité e Drejtorit pércaktohen me Statutin e Fondit.
Neni 29
Detyrat e Fondit
1. Fondi ka detyrat, si vijon:

1.1. zbaton politikat pér pérmirésimin e gjendjes shéndetésore dhe mbrojtjes nga
rreziku financiar i popullatés, té pércaktuara nga Ministria e Shéndetésisé;

1.2. siguron zbatimin e té drejtave té siguruarve né pajtim me ligjin;

1.3. organizon administraté profesionale gé siguron zbatimin efikas dhe efektiv té té
drejtave dhe obligimeve nga sigurimi shéndetésor i obligueshém;

1.4. propozon pér miratim né Qeveri, premiumet, bashké-pagesat, bashké-sigurimin,
pagesat shtesé, dhe mjetet e tjera financiare pér sigurimin shéndetésor té obligueshém;

1.5. siguron grumbullimin efikas dhe transparent té mjeteve financiare pér sigurimin
shéndetésor té obligueshém, né pajtim me kété ligj;

1.6. pércakton kushtet e kontratés me institucionet shéndetésore pér shérbimet e
kujdesit shéndetésor themelor pérfshiré standardet e cilésisé qé duhet té pérmbushen;

1.7. negocion dhe kontrakton shérbimet e kujdesit shéndetésor themelor, pérfshiré
kushtet pér ofrimin dhe kompensimin e shérbimeve cilésore shéndetésore gé qojné né
produktivitet té shtuar dhe performancé mé té larté;

1.8. zbaton kompensimin efektiv dhe me kohé té shérbimeve té kujdesit themelor
shéndetésor té ofruara nga institucionet e kujdesit shéndetésor, bazuar né kontrata;

1.9. shqyrton dhe propozon pér Bordin Mbikéqyrés, ¢mimoren e shérbimeve té
kujdesit shéndetésor themelor;

1.10. mbikéqgyr zbatimin e té gjitha kontratave té lidhura nga Fondi dhe raporton
pérkitazi me to. Bordit Drejtues i raporton Drejtori i Fondit né lidhje me zbatimin e té
gjitha kontratave pér shérbime shéndetésor;

1.11. organizon dhe zbaton sistemin e informimit pér sigurime té obligueshme
shéndetésore né kuadér té sistemit unik té informimit shéndetésor;

1.12. kérkon dhe shfrytézon vlerésimin profesional té punés sé institucioneve
shéndetésore nga institucionet e autorizuara;

1.13. rregullon ¢éshtjet e tjera pérkitazi me sigurimin shéndetésor né pajtim me aktet
ligjore né fuqi;

1.14. kérkon auditim té jashtém financiar té institucioneve shéndetésore gé jané né
marrédhénie kontraktuale me Fondin.
Neni 30
Mbikéqyrja
Mbikéqyrjen e veprimtarisé sé Fondit e béné Qeveria dhe raporton para Kuvendit sé paku njé
heré né vit.
Neni 31

Kontraktimi i shérbimeve shéndetésore

1. Fondi negocion dhe kontrakton shérbimet e kujdesit shéndetésor themelor vetém me
institucionet shéndetésore té licencuara nga Ministria e Shéndetésisé.

2. Prioritet pér kontraktim té shérbimeve do tu jepet institucioneve shéndetésore.
3. Me kontratat nga paragrafi 1. i kétij neni, rregullohen ¢éshtjet, si né vijim:
3.1. llojet e shérbimeve té kujdesit shéndetésor themelor gé kontraktohen;

3.2. kushtet e ofrimit té shérbimeve pérfshiré standardet e cilésisé, produktivitetit,
dhe performancés sé institucioneve shéndetésore;

3.3. niveli i bashké-pagesave, bashké-sigurimit dhe pagesave shtesé pér shérbimet
shéndetésore qé do té paguhen nga shfrytézuesit;

3.4. ményra e llogaritjes dhe kushtet e pagesés sé institucioneve shéndetésore pér
shérbimet e ofruara;

3.5. kérkesat administrative dhe té raportimit;

3.6. mekanizmi i mbikéqyrjes sé zbatimit té kontratés;
3.7. masat stimuluese;

3.8. masat ndéshkuese;

3.9. mekanizmi i arbitrazhit dhe pérgjegjésisé juridike pér mos-zbatim té kontratés, né
pajtim me dispozitat ligjore né fuqi.

4. Deri né fillimin e funksionimit té Fondit, rregullat e detajuara pér kontraktimin e kujdesit
shéndetésor themelor né té gjitha nivelet e kujdesit shéndetésori pércakton Ministria e
Shéndetésisé.

5. Fondi realizon marrédhénie kontraktuale me institucionet e kujdesit parésor shéndetésor
népérmijet Drejtorive Komunale té Shéndetésisé, né bazé té rregullores sé vecanté té miratuar
nga Qeveria.

Neni 32
Mbikéqyrja e Fondit
1. Mbikéqyrja e Fondit béhet nga:
1.1. Bordi Drejtues:
1.1.1. mbikéqyré veprimtariné dhe ligjshmériné e punéve té Fondit;
1.1.2. shqyrton raportet e rregullta vjetore dhe tre (3) mujore me deklaratén
financiare, raportet e auditimit; si dhe raportet plotésuese mbi aktivitetin e

Fondit;

1.1.3. siguron transparencén e kontabilitetit dhe likuiditetin e vazhdueshém té
pagesave;

1.1.4. siguron themelimin e sistemeve adekuate té kontrollit té brendshém, né
pajtim me parimet e Menaxhimit té Financave Publike né sektorin publik;

1.1.5. aprovon Pasqyrat Vjetore té Llogarive Financiare, raportet vjetore dhe
raportet mujore pérkitazi me aktivitetet dhe operacionet e tij pér Ministriné e
Shéndetésisé, Ministriné e Financave, dhe Qevering, si dhe i prezenton
aktivitetet e tij dhe raportet shtesé té kérkuara nga Ministria e Financave dhe
Kuvendi i Kosovés.

1.2. Drejtori i Fondit:
1.2.1. pérgatité raporte periodike pér Bordin Mbikéqyrés;

1.2.2. siguron zbatimin efikas dhe efektiv t¢ mekanizmave té kontrollit té
brendshém;

1.2.3. menaxhon aktivitetet operative té€ Fondit né baza ditore.

1.2.4. pérgatité informata té rregullta individuale vjetore pér té siguruarit
pérkitazi me Listén e shérbimeve té kujdesit shéndetésor themelor, rezultatet
menaxheriale, si dhe informatat e tjera me réndési.

Neni 33
Kompensimi i démeve

1. Fondi mund té kérkojé kompensimin e démit gé personat fizik dhe juridik i kané shkaktuar
shéndetit té té siguruarit gjaté ofrimit té shérbimeve té kujdesit shéndetésor, né rast se ky
démtim éshté shkaktuar nga mos-kujdesi.

2. Sipas paragrafit 1. té kétij neni, Fondi ka té drejté qé té kérkojé kompensimin e démeve
nga shkaktuesit e tyre sa u pérket shpenzimeve té lidhura me shérbimet e kujdesit
shéndetésor, sipas gmimores Sé vet.
3. Kompensimi nga paragrafi 2. i kétij neni, zbatohet né pajtim me ligjet né fugi.

Neni 34

Kontrolli dhe Auditimi

Fondi u nénshtrohet procedurave té auditimit t& brendshém dhe té jashtém, né pajtim me
dispozitat ligjore né fuqi.

Neni 35

Shpenzimet administrative dhe Pagat

Kufiri maksimal i shpenzimeve administrative dhe i shpenzimeve pér paga té punétoréve té

Fondit do té specifikohen né Rregulloren pér Menaxhimin Financiar t€ Fondit té cilén e
miraton Qeveria.

KREU VI

Neni 36
Sanksionet administrative

1. Cdo person pérgjegjés fizik do té dénohet me gjobé né vlerén shtaté (7) heré mé té larté,
dhe ¢do person pérgjegjés juridik né vlerén njézet (20) heré mé té larté, se sa vlera e pagés
minimale né Republikén e Kosovés, né rast se personi fizik ose juridik:

1.1. nuk i mban shénimet e rregullta pér té siguruarit;

1.2. nuk i paraget né Fond té dhénat e plota dhe me kohé&, pér regjistrimin dhe
¢regjistrimin e té siguruarve;

1.3. refuzon dhénien e informatave ose jep informata té pasakta pér regjistrimin dhe
cregjistrimin e té siguruarve;

1.4. nuk i pérmiréson té dhénat e pasakta pas urdhéresés sé Fondit ose pengon
kontrollimin e té dhénave zyrtare lidhur me té siguruarin pérkitazi me sigurimin
shéndetésor té obligueshém, né pérputhje me kété ligj.

2. Sanksionet administrative nga paragrafi 1. i kétij neni shgiptohen nga Inspektorati
Shéndetésor i Ministrisé sé Shéndetésisé.

KREU VI

Neni 37
Dispozitat Kalimtare dhe Pérfundimtare

1. Premiumet pér sigurimin shéndetésor té obligueshém pér té punésuarit dhe punédhénésit
nga neni 21 paragrafi 1.1. dhe paragrafi 1.2. i Kkétij ligji, do té llogaritet fillimisht pér
tridhjetegjashté (36) muajt e paré té mbledhjes sé premiumeve si pérgindje prej shtaté (7) %
nga té ardhurat bruto té& ndaré né pjesé té barabarta ndérmjet punédhénésit dhe té punésuarit
(cdonjéri 3.5%) dhe mé voné kjo pérgindje do té pércaktohet dhe aprovohet nga Qeveria dhe
Kuvendi sipas nenit 22 té kétij ligji.

2. Premiumi pér sigurimin shéndetésor té obligueshém nga neni 21 paragrafi 1.3. i kétij ligji
do té llogaritet pér dymbédhjeté (12) muajt e paré t€ mbledhjes sé premiumeve né vleré prej
dy (2) Euro pér person, dhe mé pastaj kjo vleré do té pércaktohet dhe aprovohet nga Qeveria
dhe Kuvendi sipas nenit 22 té kétij ligji.

3. Ministria e Shéndetésisé, né afat prej tre (3) muajsh, nga dita e hyrjes né fuqi té kétij ligji,
duhet té themelojé Késhillin Pérgatitor pér themelimin e Fondit.

4. Kaéshilli, nga paragrafi 3. i kétij neni, ka teté (8) anétaré, me pérfagésim té subjekteve nga
neni 31, paragrafi 3. i kétij ligji, ku pozita e Drejtorit t¢ Fondit éshté e pérfagésuar me
Kryeshefin e Agjensionit té Finansimit Shéndetésor.

5. Késhilli kryen punét dhe detyrat e Bordit Mbikéqyrés té Fondit deri né themelimin e tij, né
bazé té Rregullores sé Punés té miratuar nga Qeveria né propozim té Ministrisé sé
Shéndetésisé, né pajtim mé kété ligj.

6. Agjencioni i Financimit Shéndetésor né Ministriné e Shéndetésisé do té barté gradualisht té
drejtat dhe pérgjegjésité e pércaktuara me kété ligj dhe Ligjin pér Shéndetési, né Fond né
pajtim me vendimet e Késhillit nga paragrafi 3. i kétij neni.

7. Né pajtim me nenin 24. paragrafi 1. té kétij ligji rezerva financiare e Fondit né Bankén
Qendrore té Kosovés né fund té vitit té paré pas themelimit duhet té jeté né vlerén e
pércaktuar né Rregulloren e nxjerré nga Qeveria.

8. Ministria e Shéndetésisé dhe Ministria e Financave, obligohen té pérgatisin aktet e
pérgjithshme, infrastrukturén dhe té gjitha kushtet e tjera té nevojshme pér mbarévajtjen e
punéve té Fondit.

9. Fondi do té fillojé me funksionimin e tij té ploté atéheré kur té plotésohen parakushtet pér
zbatimin e sigurimit shéndetésor té specifikuara né paragrafin 10. té kétij neni.

10. Grumbullimi i premiumeve do té fillojé vetém pasi gé:

10.1. lista e shérbimeve té kujdesit shéndetésor themelor sé bashku me deklaratén
pérkatése financiare pér até vit fiskal té jeté miratuar sipas nenit 14 té kétij ligji;

10.2. lista e shérbimeve pa pagesé nga neni 7 i kétij ligji té jeté e definuar;

10.3. ¢mimi i ¢do shérbimi té kujdesit shéndetésor pér até vit fiskal té jeté i
dakorduar;

10.4. bashképagesat dhe nivelet e tjera té bashké-financimit té jené té dakorduara;

10.5. sé paku 75% e té punésuarve né sektorin publik dhe né ndérmarrjet e
regjistruara private dhe publiko-private me TVSH té deklaruar dhe me garkullim mé
té madhe se pesédhjeté mijé (50.000) Euro té kané marré kartelé té sigurimit
shéndetésor ose mjet tjetér té verifikimit té statusit té regjistrimit né sigurimin
shéndetésor;

10.6. sé paku 75% té individéve qé u pérkasin kategorive té liruara u éshté dhéné
kartela e sigurimit shéndetésor ose mijet tjetér i verifikimit té statusit té regjistrimit né
sigurimin shéndetésor.

11. Data e fillimit t&¢ mbledhjes sé premiumeve do té specifikohet né aktin nén — ligjor té
nxjerré nga Ministria e Shéndetésisé.

Neni 38
Deri né fillimin e funksionimit té¢ Fondit sektori publik shéndetésor do té vazhdojé té
financohet nga burimet e pércaktuara me Ligjin e Shéndetésisé.

Neni 39
Agjencioni i Financimit Shéndetésor dhe Késhilli pérgatitor nga neni 37 paragrafi 3. i kétij
ligji nxjerré akte té& brendshme pér zbatimin e kétij ligji.

Neni 40

Hyrja né fuqi

Ky ligj hyn né fugi pesémbédhjeté (15) dité pas publikimit né Gazetén Zyrtare té Republikés
sé Kosovés.

Ligji Nr.04/L -249
10 prill 2014

Kryetari i Kuvendit té Republikés sé¢ Kosovés,

Jakup KRASNIQI

